ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒԼԻՍԻ 3-Ի N 710-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1․ Ընթացիկ իրավիճակը և իրավական ակտի ընդունման անհրաժեշտությունը․
ՀՀ կառավարության 2014 թվականի հուլիսի 3-ի N 710-Ն որոշման (այսուհետ՝ Որոշում) 4-րդ հավելվածով (այսուհետ՝ Հավելված) սահմանված են ՀՀ ներքին գործերի նախարարությունում, ներքին գործերի նախարարության ոստիկանությունում ոստիկանության պաշտոններ զբաղեցնողների ամսական լրավճարների առավելագույն չափերը։ ՀՀ ներքին գործերի նախարարության ոստիկանության գվարդիայի ձևավորմամբ պայմանավորված՝ Հայաստանի Հանրապետության կառավարության 2014 թվականի հուլիսի 3-ի N 710-Ն որոշման մեջ փոփոխություն կատարելու մասին ՀՀ կառավարության որոշման նախագծով (այսուհետ՝ Նախագիծ) նախատեսվում է Որոշման մեջ կատարել համապատասխան խմբագրական փոփոխություններ՝ Որոշումը ոստիկանության կառուցվածքին համապատասխանեցնելու նպատակով։
Նախագծի՝ նոյեմբերի 1-ից ուժ մեջ մտնելու հանգամանքը պայմանավորված է ոստիկանության գվարդիայի 2025 թվականի նոյեմբերի 1-ից ձևավորմամբ։

2․ Կարգավորման նպատակը և բնույթը․
Նախագծով նախատեսվում է Որոշումը համապատասխանեցնել ոստիկանության կառուցվածքին։ 

3. Կապը ռազմավարական փաստաթղթերի հետ․
Նախագծի ընդունումը բխում է ՀՀ կառավարության 2024 թվականի նոյեմբերի 15-ի «Ոստիկանության բարեփոխումների իրականացման ռազմավարությունը և դրանից բխող 2024-2026 թվականների գործողությունների ծրագիրը հաստատելու մասին» թիվ 1803-Լ որոշման N 2 հավելվածի 8-րդ ուղղության 1․1-ին՝ «Ոստիկանության գվարդիայի մասին» և հարակից օրենքներում փոփոխությունների և լրացումների մասին օրենքների նախագծերի փաթեթից բխող ենթաօրենսդրական ակտերի ընդունում» կետից։

4. Նախագծի ընդունման կապակցությամբ լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին․
Հավելվածում որոշ վարձատրության խմբերում լրավճարներ սահմանված չլինելու հանգամանքը պայմանավորված է կառուցվածքային փոփոխության արդյունքում նշված խմբերում պաշտոնների բացակայությամբ։
Նախագծի ընդունման արդյունքում տվյալ պահին հնարավոր չէ գնահատել ֆինանսական միջոցների հնարավոր տնտեսման չափը, քանի որ ոստիկանության գվարդիան դեռևս գտնվում է կազմավորման փուլում և վերջնական ֆինանսական միջոցների գնահատմանը կանդրադառնանք 2026 թվականին: Միաժամանակ, Նախագծի ընդունման արդյունքում պետական բյուջեում ծախսերի և եկամուտների ավելացումներ կամ նվազեցումներ չեն նախատեսվում։


5․ Նախագծի մշակման գործընթացում ներգրավված ինստիտուտները և անձինք․
Նախագիծը մշակվել է ՀՀ ներքին գործերի նախարարության կողմից։

6. Ակնկալվող արդյունքը․
Նախագծի ընդունման արդյունքում կապահովվի Որոշման համապատասխանությունը ոստիկանության կառուցվածքին։


ՀՀ ներքին գործերի նախարարություն

